
Nin chabtal dhutsadh awil an
abatwale

Pedro

Na Pedro in dhutsuntsal an belomtsik

1 Nand', xu bij Simoén Pedro, tin t'ojndlil ani
tin abatwdlejil na Jesukristo. Tu dhutsuntsalt-
sik jeché' an ti uw, tata'tsik xa bajumalichtsik ka
ko'oy jun i belomtaldb xi labidh t’ajat jelti xi
wawad' i ko'ol kom ni Diosil ani ni Lo'Oxil Je-
sukristo, lujattsik Ja' t'ajat. 2 Ka bach’'waltsik yan
ialwa'talab aniik’ijidhtalab k’al tin kwenta abal a
exlamalichtsik na Dios ani ni Ajatik Jesukristo.

Xan tiyejat ka k'wajay jun i belom

3 Na Dios tu pidhdmalich k’al nin chdap, ejtal
xowa' 1 yéntsal, abal ku k'wajay alwa' ani abal
ki Kak’'na' Jaja'. U pidhnékich jeché', k’al tin
kwenta abal tu t'ajamalich ki exla' xi tu kanyamal
K’al nin pubil ani k’al nin labidh t'okat. 4 Kal
tin kwentak’i jeché', u usnékich xant’éy ne'ech ku
pidhan, pakdha' t'ajat ani labidh. Abal k’al tin
kwentak’i xant’éy u usnék ne'ech ku pidhan, ki
bajaw ku k’'wajay jelti na Dios, tam i ejtOmalich
ki jila' xowa' yab alwa' xi wa'ach teché' ti kK'ay'la
xin kulbetndl ni t'u'al. 5 Jaxtadm, kom u belomich,
ki t'aja' an chdplab abal ku xe'chin alwa'; tam u
xe'chich alwa', ki t'aja' an chaplab abal ki exla'
mds na Dios. ® Tam i exldlich més na Dios, yejat
ki t’aja' an chaplab abal ki ejto ki kuxuy xowa' in
le'ndl ni t'u'ul; tam i ejtowalich ki kuxuy xowa'

in le'mal ni t'u'ul, ki ké'oy an cha'attalab; tam i
ko'olich an cha'attaléb, ki k’ak’'ndl na Dios. 7 Tam i
k’ak’nalich na Dios, ku kK’danidhaxin jun ani jun k’al
ni at kidhabtsik ani tam u k’anidhaxich, ki k’anidha'
jeye xita'kichk’i.

8 Max i ko'olich ejtal jeché' ani ja'ich i t’ajal
t'ajat, yab ne'ech ku jilan ku k'wajay anik’i. Ani
ne'ech ka xalk’an an alwa'talab xi t’ajal k’al tin
kwenta abal i exlalich an Ajatiklab Jesukristo. 9 Por
Xi yab in ko'ol ejtal jeché', in junwal jelti jun i
jok’ol o jelti jun xita' xi yab u chu'ux owdha';
in uk’tsdmalich abal wék’ontsidhich tin weje'
walastalabiltsik. 10 Jaxtam, kidhdablabtsik, kom na
Dios ti kanyamalichtsik ani ti takwyamalichtsik, ka
t'aja'tsik an chaplab abal ki k'wajajantsik anchan'.
Max ka t’aja'tsik anchan', yab jayki ne'ech ka
jila'tsik ta belom. 11 Anchan' yabich tdm ne'ech ka
ko'oytsik ni jun 1 tamk'untaldb abal ki ochichtsik
xon tu tak’ix ni Ajatik ani Lo'6xil Jesukristo.

12 JTaxtam, yab ne'ech ku jila' tu wits'kK’'ontsitsik
jeché', maske a cho'dbichtsik ani a beldlichtsik an
tsubaxtaldb xixo'ako'ol. 13Nand'u chalpayal abal
alwa!, ke lejat xo' bél in k'wajat ejat, tu pidha'tsik
jeché' an ti tawnaxtalab, 14 pos ni Ajatik Jesukristo
tin Gltsdmalich ke K'unat i K’ij ne'ech ku jila' jeché'
an kK'ay'la. 15 Por ne'ech ku aliy xan ti ku uwa,
abal maske in chemnekich, bélk’i ka chalpayaltsik
ech’ek’i ejtal jeché'.

Xin chu'tsdmaltsik tin labidh t'okdt na Kristo
16 An ok’tsixtaldb xi tu pidhdmaltsik k’al tin
kwenta nin chdp ani xan ti ne'ech ka tsich juni
ni Ajatik Jesukristo, yab i ani' t'ilabk’i xi wawa'k’i

1 chalpayamal, pos wawad' t’ajat i chu'amal k’al ni
wal nin labidh t'okdt an Ajatiklab. 17 I chuimal
tam ti na Dios an Tata'lab in pidha' ti k'ak’naxtalab
ani ti labidh t’okattalab; ani i axtsamal tin t'okat
kawintal na Dios tam tin ulu enché': “Jeché'ja'ich
nu Chakamil xu k’anidhadl t’ajat ani in K’'wajat in
kulbél t'ajat k’al Jaja'.” 18 Wawd'iach’dmal jachan'
an kawintaldb xi tal walk’i', pos junax tu k’'wajat
k’al an Ajatiklab ban t'okat ch’én.

19T ko'ol jeye jun xata' xi mds tsubax, ja'ich
xowa' in dhutsamal an tiltsixtsik. Alwa'ich ta
t'ajaltsik abal a kulbetnal ka ach’a' jeché'. Jeché'
xowa' in dhutsamal an t’iltsixtsik, in junwal jelti
jun i tajbaxtalab xi k'wajat ban jik'waxtalab, asta
kin bajaw an k’ij tam jelti max ne'chich ka
tsudhéch, kom an Ajatiklab xi k'wajat jelti na pulek
ot, ne'ech ti ku tajbantsich ti itsich. 20 Por ka
exbaytsik ok’ox alwa' jeché': Ke ni jun i t'ilab xin
dhutsamal an t’iltsixtsik ban T’okat Dhuslab, yab
ne'ech kin ejto kin wila' jun xita' k’al jaja'k’i tin
kwetém chalab. 21 Pos an tiltsixtsik yab jayk’i

kawnéktsik K’'al tin kwetém chalab. Kom u dha-
balabtsik k’al na Dios, in Olndmalichtsik i tsubax-
talab xi tal ba Dios 1]t31dh k’al an T’okat Ejattalab.

2

Xin ok’tsixndltsik i kambixtaldb

(Judas 4-13)

1 Por anchan' xan ti wa'chinék i Kkambix
t’iltsixtsik ban atiklabtsik xi Israel, anchan' jeye
ti ne'ech ka wa'chin Kk’al tata'tsik i ok’tsixtsik
xu Kambix. Jeché' an ok’tsixtsik, ne'ech kin
chinat ok’tsixna' jaluts xowa' in ulal na Dios,

asta ne'ech kin kuxukna' an Ajatiklab xi kK’al ti
lo'odhtsik; ani ja'ich k'al jeché' tin kwenta ti
jik’at ne'ech ka k'ibdhétsik. 2 K’al yan ti ne'ech ka
Weéwnantsat an tin ok’tsixtaltsik ani k’al jaja'K’itsik
tin kwenta, ne'ech ka at’ax t’ilan an tsubaxtalab.
3 Kom jiklomtsik t’ajat k’al an tumin, ne'ech ti
ki ok’tsitsik xowa' yab lujat abal kin ejto ti ki
kwé'eytsik.  Por jaja'tsik aytsimtejichtsik t’ajat
k’al an K’ibeltalab, kom bijtsidhich abal taja'tsik
ne'ech.

4 Na Dios yab in pakwlantsi an tokat
abatwaletsik xin wala', in petna'tsik ban
K’ibeltalab ani in baliy ti wik'nél ban jik'waxtalab.
Taja'k'wajattsik in aytsim kin bajaw xowk’i ne'ech
an ldjundhaxtaldb. 5 Yab jeye in pakwlantsi an
atiklabtsik xi ti weje', tokot in abtsi an ti chapik
abal K’ij abal ka lupundhd jachan' an at’ax iniktsik.
Tokot in 10'o na Noé k’al xi buk nin kidhtaltsik.
Jeché' na Noé, ja'ich xi xe'chin kin t’ila' an lujat
xe'chintalab. ¢ Na Dios yab jeye in pakwlantsi
an atiklabtsik xi K'wajinek ban bitsowtsik xi
Sodoma ani Gomorra. In tsika' asta ti jilk'on
mapal joltey'. Jeché' in t’'aja' anchan', abal ka
jilk’on jelti jun i dltsixtalab abal an atiklabtsik xin
kulbetndl kin t’aja' xowa' yab alwa' xi ne'ech ka
Kk'wajaytsik tayil. 7 Por in lo'o na Lot, jun i lujat
inik xi K'wajat u te'pinal t’ajat abal in chu'tal
an walastalabtsik xin t’ajal jachan' an atiklabtsik.
8 Tsudhey ka tsudhey jeché' an lujat inik, xi taja’
jeye ti k'wajat k’al jaja'tsik, u t’e'pinal tin ejattal
tam in chu'tal ani in ach’al an at’axtalab xin t’ajal
jeché' an at’'ax iniktsik. 9 An OK'6xlab in ejtowal
kin lo'o an atiklabtsik xi k’al tu k’ak’'nab abal yab

kin watna' i taktamixtalab; por an atiklabtsik
Xi at’ax, u kd'yabichtsik t'ojojodh abal ka Kk’ale
ban Kibeltaldab tam kin bajaw xowk’i ne'ech an
lgjundhaxtalab.

10 Na Dios, mds ne'ech kin pidha'tsik ti yajtsik-
talab ejtal xin t’ajaltsik tokot xowa'in kulbetnal nin
t'u'ul, xin t’ajaltsik xowa' at’ax ani in pojkantsal tin
awiltal an Ajatiklab. Tanchu'tsik t’ajat ani yabtsik
t'ajat tidhelom; yabtsik in jik'ndl kin odhbijiy an
ajatiklabtsik xin ko'ol i awiltalab k’al xowa'kichk’i.
11 Mas an t'okat abatwadletsik, maske in ko'ol mas
i chaplab ani i awiltalab, yabtsik in odhbijyal tin
tamét an OK’6xlab an ajatiklabtsik xin ko'ol i aw-
iltalab k’al xowa'kichk’i.

12 Por jeché' an at’ax iniktsik, in junwal
jelti ko'méltsik xi yab chalpadh, xi k'wajat ani'
ejatk’itsik ani u wa'chinal abal ka yak'wan ani
ka chemdhatsik. Jeché' an at’ax iniktsik in t’ilal
yab exbadh xowa' nibal jaja'tsik yab in exbayal,
por ne'ech ka chemechtsik jelt xan tu chemel
an koméltsik. 13 Ne'ech ka pidhantsik k’al na
Dios xowa' in lujyal, k’al tin kwenta xowa' yab
lujat in t'ajamaltsik. In chalpayal ke Kijidh ti
K'wajattsik k’al xowa' in t’ajaltsik. Jaja'tsik ja'ich
jun i tidhetalab ani i it'ixbédhomtaldb tam ta'tsik
jeye K'wajat xon ta junkunaltsik ta k’apul kom a
belalichtsik an Ajatiklab, kom jaja'tsik in kulbetnal
kin t'aja' xowa' in kulbetnal nin t'u'al.

14 Yab ne'ech kin ejto kin chu'u jun i mimlab
max yab Kkin le'na'; yab in jilaltsik ti walablom.
In k’ambiyal xi yabtsik bél u lej belom, in kul-
betnaltsik t'ajat ti ch’e'ne' ani at’axtsik t’ajat.
15 K’'ibchonéktsik t’ajat ti xe'ech abal in jilamaltsik

an alwa' bél. In wéwnantsamaltsik tin ok’tsixtal an
t’iltsix xin bij Balam, xu chakamlab k’al na Beor.

Jeché'na Balam, in le'na' kin t’aja' xowa'yab alwa'
abal kin ata' i tumin; ani k'wiyan k’al jun i uxum
burru xi m¢', abal jaja' ne'ech kin t’aja' xowa' yab
alwa'. 16 Tawnd Kk’al jeché' an ko'nél jelt xan tu
kaw jun i inik ani yab walka kin t’aja' xowa' in
chalpayamal.

17Jeché' an at’ax iniktsik, in junwal jelti mom
Xi yab in ko'ol i ja' ani jelti tokow xu junab Kk’al
1 ik’; jaja'tsik bijtsidhich abal ne'ech ka k’'wajay
malilil i K’ij ban jik'waxtaldb xi t'unuy t’ajat. 18K’al
an t’ilabtsik xi yab alwa' ani yab xata' tu éynal,
k’'al tin kwentak’i xowa' in ujnamalich kin t’aja'
ani xowa' in kulbetnaltsik nin t'u'dl, in K’ambiyal
Xi belmamadhichtsik ani in jilamalich ti walablom.
19In utsaltsik abal ne'ech ka k'wajay alwa' xita' kin
wéwna' xowa' in ok’tsixndltsik, por nibal jaja'tsik
yab K'wajat alwa', kom u kd'yabtsik jelti max u
jolib k’al an walastalab. Pos an iniktsik u ko'yab
jelti jolib k’al xant’'ok’al ti ka atd. 20 Por xita'
in exlamalich an Ajatiklab Jesukristo xi ja'ich ni
Lo'6xil ani in jilamalich an walastalab xi wa'ach
ban K’ay'l4, por tayil kin walka' juni ka k’ambiyat
k’al an walastaldb ani ka atantsat an tin chalab
k’al jeché', u jilk’onalich mas K'ibenek ké tam ti
k'wajatwi'ik. 21 Pos mésakwi'ik alwa' abal jaja'tsik
max yabak in exldmal an lujat bél ké abal in exla'
ani tayil in jila' kin t’aja' xowa' in ulal nin tak’ixtal
na Dios. 22 Pos tdmunich K’al jajd'tsik jelt xan tin
ulal junitilab enché': “An pik’o' u witsél kin chab
K’apunin xa'anian olom, tam ka ok’onich ti atsim,
u t'ulik’ juni ban k'ut’.”

3

Ne'ech ka tsich juni an Ajatiklab

1Kidhdblabtsik xi k’dn t’ajat, jeché'ja'ich in chab-
tal an dhutsadh uw xi tu abtsaltsik. K’al chablam
an dhutsadh uw, tu tak’yaltsik abal ka kd'oy alwa'
na chalab. 2Ka chalpaytsik xowa' in ulimal mas
ok’ox an t'okat t’iltsixtsik ani xowa' ti ok’tsdmal
an abatwaletsik k’'al tin kwenta nin tak’ixtal an
Ajatiklab xi ja'ich ni Lo'dxil.

3 Ka exbdchtsik ok’ox alwa', ke tam exomich
in bajwal xowk’i ti ne'ech ka tsich juni an
Ajatiklab, ne'ech ka wa'chin i atiklabtsik xi ne'ech
ti labidhnax, xi ne'ech ka xe'chin xan ti jaja'K’itsik
in kulbetnal 4 ani ne'ech kin ulutsik enché':
“¢Jant’@y tdmun K’al xowa' xin ulu na Kristo, ke
Jaja' ne'ech juni ka tsich? Pos asta ti chemnek
ni weje' pakéliltsik, yab xowa' jalk'unék, bél ani'
asta ti tajadh an Kay'la.” 5 Jeché' tin ulaltsik
anchan!', ja'ich abal yab in 1é' kin exbaytsik ke
an walk’i' K’ejlejich ja' k'wajat asta ti weje' ani
k’al tin kawintalk’i na Dios, eblin an chabal ban
ja' ani jilk'on junax ch’ejel. 6 Anil jeye, an ja' xi
k’al ti luy'chiyat putal an chabal ani lupundha an
atiklabtsik xi ti weje', tdyk’i jeye ti tal ban ja'. 7 Por
an walk’i' ani an K’ay'la xi xo' k'wajat, bijtsidhich
abal ne'ech ka tsikan k’al an k’amal, k’al tin
kawintalk’i jeye na Dios. K'al jachan' an kK’amal,
k’al tine'ech ka tsikan an walk’i' ani an k’ay'la tam
kin bajaw xowk’i ne'ech an lijundhaxtaldb, tam an
atiklabtsik xi at’ax ne'ech ka k’ibdhatsik.

8 Kidhdblabtsik xi K’an t’ajat, ka cho'dbna'tsik ke
abal an Ok’0xlab, xi jun a K’itsa, abal Jaja', jayk'i
max mil i tamub; ani xi mil i tamub, abal Jaja',

jayk'i max jun a Kitsd. 2 An Ok’6xlab yab exom
in owedhal xowa' in ulimal ne'ech kin t’aja', jelt
xan ti taltsik in chalpayal. In owedhal, kom tu
ko'ontsal ti yajnantsixtalab; pos Jaja' yab in 1é' kin
chu'u ke ni jun xita' ka k’ale ban k’ibeltalab, in 1€
kin chu'u ke ejtal kin jila' ti walablom.

10Por an Ajatiklab ne'ech ka tsich tam yab xita'in
t'llom, jelt xan tu ulel jun i kwé' tam akal. Ne'ech
tdm ka pakchun an walk’i' k’al jun i k’ak’adh kaw-
idhtalab ani ejtal xowa' wa'ach, ne'ech ka t’a'ay.
Ne'ech jeye ka t’'a'ay an chabdl ani ejtal xowa'
wa'ach taja'.

11 Kom i cho'ébich abal ejtal ne'ech ka t’a'ay,
yejat ku k'wajay t'okat ani ki t’ajal xowa' in 1é' na
Dios. 12 Lejat u k'wajat i aytsim an k’ij xowK’i na
Diosne'ech kin t’aja' ejtal jeché', ku k'wajach alwa'
abal kin bajaw jik’at jeché' an K’ij. Tam kin bajaw
jeché' an K’ij, an walk’i' ne'ech ka tsikan ani ejtal
xowa' wa'ach, ne'ech ka mu'kan k’al an k’amal;
13por wawad' u k'wajat i aytsim an it walk’i' ani an
it chabal xi na Dios in ulumal ne'ech ti ku pidha'.
Taja', tokot wa'ach xowa' lujat.

14 Jaxtdm, kidhdablabtsik xi K'dn t'ajat, lejat i
k'wajattsik a aytsim ejtal jeché', ka Ontsitsik ka t’aja’
xowa' alwa' abal na Dios ti ki ela'tsik tsububudh
a itsich ani yab i walbidh. 15 Ka exbaytsik ke an
aytsixtalab xi tu ké'ontsal an Ajatiklab, ja'ich abal
wawa' ku lo'ey. Anchan' jeye ti dhutsuntsamaltsik
na Pablo, an kidhablab xi wawa'i k’anidhal t’ajat.
Tidhutsuntsamaltsik xantik’i ti pidhnék ti chalpad-
htalab k’al na Dios. 16 Ba nin dhutsadh uwiltsik, ti
t'iltsdmaltsik jayéchk’i jecheé', maske taltsik t'ojlab
t'ajat ka exbayat; jaxtam, taltsik xi yab u wit'om

ani xi yabtsik u lej belom, in janwal an tsubax-
taldb xin dhutsadmal na Pablo, anchan' jelt xan tin
janwal jeye an tsubaxtaldb xi k'wajat dhutsadh
ban T’okat Dhuslab. Ja'ich k’al jeché' tin kwenta
ti ne'echtsik ban K’'ibeltalab.

177axtam, kidhablabtsik xi k’an t’'ajat, kom a ok’ox
cho'6bnamalich ejtal jeché', ka kd'oytsik t’ajat i
kwenta abal yab ki k'ambiyat k’al xi at’axtsik ani
anchan', ka jila'tsik ta belom. 18 Yab ka walka'tsik
ki k’ambiyat, tokot ka aliytsik xan ti ka bach’u mas
an alwa'talab ani xan ti ka exla' mas ni Ajatik ani
Lo'6xil Jesukristo. jKe Jaja'k’i kin kd'oy an labidh
t'okattalab malilil i K'ij! Anchan'ka t’ajan.

